
БАС ПРОКУРОРҒА ЖАЗ
Юстинаның әділетсіз соттылығы жойылып, барлық 
қажетті шараларды қабылдау және адам құқықтарын 
заңды түрде қорғағаны үшін тағылған басқа айыптаудан 
бас тарту керектігін айтыңыз.

Юстина Виджинска өзі түсік жасатқанда еш қолдау не 
сенімді ақпарат ала алмағаны, басқаларға өз 
репродуктивті өмірі туралы саналы шешім қабылдауға 
көмектесу үшін күш пен ынта берді. Юстина түсік түсіру 
стигмасына қарсы үгіт жүргізетін және түсік түсіру 
туралы заңдары Еуропадағы ең шектеуші болып 
табылатын Польшада қауіпсіз түсік жасату бойынша 
кеңес беретін белсенділер ұжымының құрылтайшысы. 

2020 жылғы ақпан айында Юстина Анямен (аты-жөні 
өзгертілген) байланысқа шықты. Аня жеке өмірінде 
зорлық-зомбылыққа ұшырап, жүкті болып, үмітсіз 
қалғанын, жүкті болғанша өлгені жақсы деп айтты. 
Юстинаның өзі зорлық-зомбылықтан аман қалған, 
сондықтан көмектесу керектігін түсінді. Ол Аняға түсік 
түсіретін өз дәрілерін пошта арқылы жіберді, бірақ 
Аняның серіктесі пакет ішіндегі дәрілерді көріп, 
полицияға хабарласты, олар дәріні тәркіледі. 

2021 жылғы қараша айында мемлекеттік айыптаушы 
Юстинаға «түсік түсіруге көмектесті» деген айып 
тақты. Ол 2023 жылғы наурызда кінәлі деп танылып, 
сегіз айға қоғамдық жұмысқа тартылды. Оның 
адвокаттары аппеляциялық шағым түсірген.

Юстинаның сотталуы қауіпті прецедент болды. Өйткені, 
Юстина сияқты белсенділер сенімді ақпарат таратып, 
қолдау көрсетпесе, Аня сияқты адамдар жалғыз қалып, 
қауіпсіз түсік түсіртуге қол жеткізе алмайтын еді.

Қатыгездікке қарамастан, батылдық танытқан 
Юстина былай дейді: «Ешкім көмектескісі келмеген 
не көмектесе алмаған кезде көмек беруге ерік-
жігерім итермеледі. Мен үшін Аняға көмектесу 
дұрыс, лайықты және адал іс болды».

Бас прокурордан Юстинаның әділетсіз 
соттылығының жойылуын қамтамасыз ету 
үшін барлық қажетті шараларды қабылдауды 
талап етіңіз.

ЮСТИНАНЫҢ РУХЫН КӨТЕРУГЕ 
КӨМЕКТЕСІҢІЗ
Оған ынтымақ пен үміт сыйлайтын хабар жіберіңіз.

